
Annotatsiya. Mazkur maqolada jinoly daromadlarni legallashtirish (pul yuvish)
tushunchasining umumiy nazariy asoslari tahlil qilingan. Tadqiqot doirasida ushbu hodisaning
jinoyat-huquqiy mohiyati, uning zamonaviy iqtisodiy munosabatlar tizimidagi o‘rni hamda
ijtimoiy xavflilik darajasi ochib berilgan. Shuningdek, ilmiy tadqiqot doirasida umumilmiy
metodlar majmuasidan kompleks tarzda foydalanilgan. Xususan, tarixiy metod, qgiyosiy-huqugqiy
metod hamda mantiqiy metod (tahlil va sintez) tadqiqotning metodologik asosini tashkil etdi.
Tarixiy metod orqali jinoiy daromadlarni legallashtirishga qarshi kurashish institutining
shakllanishi va rivojlanish bosqichlari, uning milliy va xalqaro huquqiy evolyutsiyasi o‘rganilgan.
Bu yondashuv mazkur institutning genezisini aniqlash, shuningdek, zamonaviy huquqiy tartibga
solishning ildizlarini ochib berishga xizmat qildi. Qiyosiy-huquqiy metod yordamida O‘zbekiston
Respublikasi qonunchiligi xorijiy davlatlar tajribasi va xalqaro standartlar bilan taqqoslandi.
Xususan, jinoly daromadlarni legallashtirishga qarshi kurashish sohasidagi yondashuvlar,
subyekt masalasi hamda javobgarlik asoslari turli huquq tizimlari kesimida tahlil qilindi.
Bu esa milliy qonunchilikni takomillashtirish yo‘nalishlarini aniqlash imkonini berdi. Xulosa
o‘rnida, jinoly daromadlarni legallashtirishga qarshi kurashishdagi davlat siyosati xalqaro
majburiyatlar va milliy iqtisodiy manfaatlar uyg‘unligiga asoslanishi lozimligi ko‘rsatilgan.
Magqolada xalqaro standartlarni milliy qonunchilikka implementatsiya qilishda davlatning
0ziga xos huquqiy, ijtimoiy-iqtisodiy sharoitlari hamda huquqni qo‘llash amaliyotini inobatga
olish, ya’ni global talablar va milliy manfaatlar o‘rtasida muvozanatni ta’'minlash zarurligi
asoslab berilgan.

Kalit so‘zlar: jinoyat, jinoiy javobgarlik, jinoiy daromadlar, pul yuvish, daromadlarni
legallashtirish, jazo

YT'0JIOBHO-TTPABOBO AHAJIN3 CYBBEKTUBHBIX IPU3HAKOB
NNPECTYIIVIEHUA JIETAJIMU3AIUU (OTMbIBAHUA) AEHEXKHbBIX CPE/JCTB

dasunos Papxoj MapaToBuy,

JIOKTOp I0pUAMYECKHX HAYK, U. 0. Tpodeccopa
CEeKTOpa YroJIOBHOI'0 MpaBa, KPUMHUHOJIOTUH U
IPOTUBOJIENCTBUS KOPPYILUHU
TamkeHTCKOro rocylapcTBEHHOTO
IOpUMYECKOT0 YHUBEpPCUTETA

AHHOomayus. B Hacmosawell cmambe npoaHa/u3upo8aHsvl obujemeopemuyveckKue OCHOB8bI
noHsamus Jezaausayuu (Ommbul8aHusl) npecmynHwiX 00x0008. B pamkax uccaedosaHus
packpblmul Y20/108HO-NPABO8Asi CYUHOCMb OAHHO20 S18/eHUs, €20 Mecmo 8 cucmeme
CO08PeMEHHbIX IKOHOMUHECKUX OMHOWEHULl, a makdce cmeneHb e20 06ujecmaeHHOoll 0nacHoCMu.
Hapsidy ¢ samum 6 xode ucc/1e008aHUsl KOMNAEKCHO UCNO/1b30804H pPsi0 06WeHay4YHblX Memodos.
B uyacmHocmu, memodosi02uvecKyio OCHO8Y UCC/Aed08aHUS COCMABUAU UCMOpuYecKull,
CpasHUMeNbHO-NPagos8ol U Jo2uveckuli Memodsl (aHaau3z u cunme3). C ucnonb3o8aHuem
ucmopuveckozo Memoda U3y4eHbl 3IManbl CMAHOBJAEHUS U pasgumusi UHcmumyma
npomueodeticmegusi Je2aausayuu npecmynHolx 00X0008, @ Makxyce €20 HAYUOHA/AbHAA U
MexncdyHapodHo-npasosasi 38oawyus. JlaHHbIl nodxod no380aua onpedeaumds 2eHe3uUc
paccmampusaemo2o UHCmMumyma U packpblMb  UCMOKU  COBPEMEHHO020 NPA8o80o20
pezyauposaHusi 8 OaHHoU cgepe. I[locpedcmeom cpagHUMENbHO-NPABOBO20 Memoda
3akoHodamesabcmeo Pecnybauku Y3b6ekucmaH CcONOCMAs/AeHO C ONbIMOM 3apyOedCcHbIX
eocydapcms u MexcdyHapodHbiMUu cmaHdapmamu. B uacmuocmu, npogedéH aHaau3
nodxodos k npomueodelicmguio Je2aauzayuu npecmynHolx 00xodo8, gonpocam cybsekma
npecmyn/ieHusi U OCHOBAHUU 0MEemcmeeHHOCMU 8 pa3/IUYHbIX Npagos8blX cucmemax. Imo
no380/4uU/10 onpedeaums OCHOBHblE HANPABAEHUSI COBEPUIEHCMBOBAHUSI HAYUOHA/ILHO20
3akoHodamesnbcmea. B 3akaluyeHue ommevaemcsi, 4mo 20Cy0apCmMeeHHAasi NoAUMuUKd 8
cipepe npomusodelicmgusi sezaauzayuu npecmynHvlx 00X0008 00/NHCHA OCHOBLIBAMbLCS HA
2APMOHUYHOM COYEMAHUU MeXCAYHAPOOHbIX 06513ameabcme U HaYUOHA/NbHbIX IKOHOMUYECKUX
uHmepecos. B cmamve 060cHO8aHa Heobxodumocmsb yuéma ocobeHHocmel HAYUOHA/AbHOU
npasosoli cucmeMmbl, COYUANbHO-IKOHOMUYECKUX YCA08Ul U NPABONPUMEHUMENbHOU NPAKMUKU
npu umnjiemeHmayuu MexcdyHapoodHblX cmaHdapmos 8 HAYUOHA/1bHOe 3aKOH0Jame/1bCmao,
a makdce obecneyeHusi 6aaaHca Mexcdy 2/406a4bHbIMU MPebo8AHUAMU U HAYUOHAAbHbIMU
uHmepecamu.

Kamwuesvle cio8a: npecmynseHue, y20108HAsI 0MBEMCMBEEHHOCMb, npecmynHble 00X0dbl,
ommbleaHue 0eHeN}CHbIX cpedcms, e2a1u3ayust 00xo0o8, HaAKa3aHue

CRIMINAL-LEGAL ANALYSIS OF SUBJECTIVE CHARACTERISTICS OF THE CRIME
OF LAUNCHING (MONEY LAUNDERING)

Fazilov Farkhod Maratovich,

Acting Professor of the Department of the Criminal Law,
Criminology and Anti-Corruption,

Tashkent State Law University,

Doctor of Science in Law

Abstract. This article analyzes the general theoretical foundations of the concept of money
laundering. Within the framework of the study, the criminal-legal essence of this phenomenon,
its role in the system of modern economic relations, and the degree of social danger are revealed.
Furthermore, a complex of general scientific methods was comprehensively utilized within the
framework of the scientific research. In particular, the historical method, the comparative-legal
method, and the logical method (analysis and synthesis) formed the methodological basis of the
study. Through the historical method, the stages of formation and development of the institute
for combating the legalization of criminal proceeds, as well as its national and international
legal evolution, were studied. This approach served to determine the genesis of this institution,
as well as to reveal the roots of modern legal regulation. Using the comparative legal method,
the legislation of the Republic of Uzbekistan was compared with the experience of foreign
countries and international standards. In particular, approaches to combating the legalization
of criminal proceeds, the subject matter, and the grounds for liability were analyzed across
various legal systems. This made it possible to identify directions for improving national
legislation. In conclusion, it is indicated that state policy in the fight against the legalization of
criminal proceeds should be based on the harmony of international obligations and national
economic interests. The article substantiates the need to take into account the specific legal,
socio-economic conditions of the state and law enforcement practice when implementing
international standards into national legislation, i.e., to ensure a balance between global
requirements and national interests.

Keywords: crime, criminal liability, proceeds of crime, money laundering, legalization
criminal proceeds, punishment

Kirish

Milliy jinoyat-huquqiy fan doirasida jinoyat subyekti tushunchasi fundamental
kategoriyalardan biri sifatida e’tirof etiladi. Umumiy qabul gilingan yondashuvga ko‘ra,
jinoyat subyekti - bu jinoyat sodir etgan, aqli raso (ya’ni muomalaga layoqatli va o'z
harakatlarining haqiqiy mohiyatini anglay oladigan) hamda jinoyat qonunchiligida
belgilangan yoshga yetgan jismoniy shaxsdir.

Mazkur ta'rif jinoyat tarkibining zaruriy elementlaridan biri bo‘lib, uning mavjudligi
jinoyat-huquqiy javobgarlikni qo‘llashning shartli asosini tashkil etadi. Shu boisdan, yuqorida
gayd etilgan belgilarning kamida bittasi mavjud bo‘lmasa, jinoyat subyekti mavjud emas deb
topiladi va, demakki, jinoyat tarkibi ham vujudga kelmaydi.

[Imiy adabiyotlarda gayd etilishicha, jinoyat subyekti instituti jinoyat huqugqining
shaxsga yo‘naltirilgan tamoyillarini aks ettiradi. Xususan, u ayblilik prinsipi, adolatlilik
va insonparvarlik kabi asosiy tamoyillar bilan uzviy bogliqdir. Chunki faqatgina oz
xatti-harakatlarining ijtimoiy xavfliligini anglay oladigan va ularni boshqara oladigan
shaxsgina jinoyat uchun javobgar bo‘lishi mumkin.

Zamonaviy xalgaro huquqiy manbalarda ham ushbu yondashuv o‘z ifodasini topgan.
Jumladan, BMTning inson huqugqlari bo‘yicha standartlari va qator davlatlar jinoyat
gonunchiligida jinoyat subyekti sifatida aynan jismoniy, aqli raso va ma’lum yoshga yetgan
shaxs e’tirof etiladi. Masalan, Yevropa davlatlari jinoyat huqugida ham jinoyat subyekti
tushunchasi aynan shu uch asosiy belgi orqali aniglanadi.

Shu bilan birga, ayrim davlatlarda yuridik shaxslarning jinoyat-huquqiy javobgarligi
instituti ham rivojlanib borayotganini ta’kidlash lozim. Biroq klassik kontinental huquq

tizimida, xususan, O‘zbekiston Respublikasining jinoyat qonunchiligida, jinoyat subyekti
sifatida faqat jismoniy shaxs tan olinadi.

Jinoyat subyekti - bu jinoyat tarkibining markaziy elementi bo‘lib, uning mavjudligi
jinoyat-huquqiy baholashning boshlang‘ich nugqtasini tashkil etadi. Mazkur institutni chuqur
ilmiy tahlil qilish jinoyat huquqining nazariy asoslarini mustahkamlash hamda amaliyotda
adolatli qarorlar qabul qilish uchun muhim ahamiyat kasb etadi (Rustambayev, 2018a).

Mashhur rus olimi V.G. Pavlovning fikriga ko‘ra, jinoyat subyekti - bu huquqiy kategoriya
bo‘lib, u jinoyat sodir etgan shaxsning aynan yuridik jihatdan ahamiyatga ega xususiyatlarini
belgilab beradi. Olim ta’kidlaydiki, mazkur tushuncha faqatgina jinoyat-huquqiy javobgarlik
yuzaga kelishi uchun zarur bo‘lgan belgilargina, ya'ni shaxsning individualligi (jismoniy shaxs
ekanligi), ma’lum yoshga yetganligi va aqli rasoligi bilan cheklanadi (Pavlov, 2001, p. 270).

Boshqacha aytganda, jinoyat subyekti tushunchasi jinoyatchi shaxsining barcha ijtimoiy,
psixologik yoki biologik xususiyatlarini emas, balki fagat jinoyat huquqi nuqtayi nazaridan
ahamiyat kasb etuvchi minimal zarur belgilar majmuini oz ichiga oladi. Shu bois, ushbu
belgilar jinoyat sodir etgan shaxs umumiy tavsifining fagat kichik bir qismini tashkil etadi.

Zamonaviy kriminologik va jinoyat-huquqiy tadqgiqotlar ham wushbu yondashuvni
go‘llab-quvvatlaydi. = Xususan, ilmiy adabiyotlarda jinoyat subyekti tushunchasi
“normativ-filtr” sifatida talqin qilinadi, ya’'ni u shaxsning barcha xususiyatlari ichidan
faqat javobgarlik uchun yuridik ahamiyatga ega bo‘lganlarini ajratib oladi. Shu bilan birga,
shaxsning qolgan belgilarini (masalan, motivatsiya, ijtimoiy mubhit, shaxsiy sifatlar) esa
kriminologiya va boshqa fanlar o‘rganadi.

Mazkur yondashuv jinoyat huquqining asosiy prinsiplaridan biri - shaxsiy javobgarlik
prinsipini ta’minlashga xizmat qgiladi. Chunki aynan qonunda belgilangan aniq va chegaralangan
mezonlar orqali shaxsning jinoyat uchun javobgar bo‘lishi yoki bo‘lmasligi hal etiladi.

Jinoyat huquqi nazariyasida jinoyat subyektlari an’anaviy ravishda muayyan turlarga
ajratiladi va bu tasnif jinoyat tarkibini to‘g‘ri aniglash hamda kvalifikatsiya qilish jarayonida
muhim metodologik ahamiyat kasb etadi.

Umumiy subyekt - bu O‘zbekiston Respublikasi Jinoyat kodeksining 17-moddasida
nazarda tutilgan barcha belgilarni o‘zida mujassam etgan shaxsdir. Ya'ni, bunday shaxs:

- jismoniy shaxs bo‘lishi;

- jinoyat sodir etish vaqtida qonunda belgilangan yoshga yetgan bo‘lishi;

- aqli raso (o0‘z harakatlarining ahamiyatini anglay oladigan va ularni boshqara oladigan)
bo‘lishi lozim.

Mazkur belgilar jinoyat-huquqiy javobgarlikning universal shartlari hisoblanadi va ular
mavjud bo‘lmagan taqdirda, shaxs jinoyat subyekti sifatida e’tirof etilmaydi.

Maxsus subyekt esa umumiy belgilar (yosh va aqli rasolik) bilan bir gatorda, Jinoyat
kodeksining Maxsus qismi moddasi dispozitsiyasida alohida ko‘rsatilgan qo‘shimcha maxsus
belgilar bilan tavsiflanadigan shaxsdir. Bunday belgilar jumlasiga, masalan:

- mansabdor shaxs maqomi;

- harbiy xizmatni o‘tash holati;

- muayyan kasb yoki faoliyat turi (shifokor, transport vositasi haydovchisi va boshqgalar);

- xizmat yoki kasbiy majburiyatlarning mavjudligi kiradi.

Mazkur qo‘shimcha belgilarni aniglash jinoyatni to‘gri kvalifikatsiya qilishda majburiy
hisoblanadi, chunki ular aynan qaysi shaxslar ushbu norma doirasida javobgarlikka
tortilishi mumkinligini chegaralaydi. Shu ma’noda, maxsus subyekt instituti jinoyat-huquqiy

normalarning aniqligi va differensiallashuvini ta’'minlaydi.

[Imiy manbalarda qayd etilishicha, maxsus subyekt institutining rivojlanishi jamiyatdagi
ijjtimoiy munosabatlarning murakkablashuvi bilan bog‘liq. Masalan, korrupsiyaga oid
jinoyatlar, mansabdorlik jinoyatlari yoki xizmat vakolatlarini suiiste’'mol qilish kabi holatlarda
aynan maxsus subyekt belgilarini aniglash hal giluvchi ahamiyat kasb etadi (Rustambayev,
2018b).

Maxsus subyekt tushunchasiga oid muhim qoida shundan iboratki, u fagat jinoyat
qonunchiligi bilan aniq belgilangan bo'lishi shart. Ya'ni, shaxsni maxsus subyekt sifatida e’tirof
etish uchun uning alohida belgilarini sud yoki tergov organlari ixtiyoriy ravishda emas, balki
bevosita jinoyat-huquqiy norma - Jinoyat kodeksining Maxsus qismi moddasi dispozitsiyasida
ko‘rsatilgan mezonlar asosida aniqlashi lozim.

Mazkur yondashuv jinoyat huquqining asosiy prinsiplaridan biri - qonuniylik (nullum
crimen, nulla poena sine lege) prinsipining bevosita ifodasidir. Chunki shaxs fagat qonunda
aniq belgilangan hollardagina muayyan jinoyatning maxsus subyekti sifatida javobgarlikka
tortilishi mumkin.

Shu nuqtayi nazardan, maxsus subyekt belgilarini kengaytirilgan tarzda talgin qilish yoki
ularga nisbatan analogiyani qo‘llash gat’iyan man etiladi. Aks holda, bu holat shaxsning huquq
va erkinliklarini asossiz cheklashga olib kelishi mumkin (Abdurasulova, 2005, p. 104).

Mahalliy olimlar R. Kabulov, A.A. Otajonov va L.A. Sattiyevlar tomonidan ilgari surilgan
ilmiy yondashuvga ko‘ra, agar jinoyat sodir etishda umumiy subyekt maxsus subyekt bilan
birgalikda ishtirok etsa, unda jinoyatning bevosita ijrochisi sifatida aynan maxsus subyekt
e’tirof etiladi.

Bunda umumiy subyekt esa sodir etilgan qilmishning xususiyatiga garab tashkilotchi,
dalolatchi (qo‘zg‘atuvchi) yoki yordamchi (ishtirokchi) sifatida kvalifikatsiya qilinadi.

Mazkur pozitsiya jinoyat huqugqidagi ishtirokchilik institutining mantiqiy davomidir.
Chunki ayrim jinoyatlar o‘zining huquqiy tabiati jihatidan fagat maxsus subyekt tomonidan
bevosita sodir etilishi mumkin (masalan, mansabdorlik jinoyatlari). Shu sababli, bunday
jinoyatlarda ijrochilik maqomi fagat maxsus belgilar mavjud bo‘lgan shaxsga tegishli bo‘ladi
(Kabulov et al., 2012, p. 87).

[Imiy adabiyotlarda bu yondashuv “maxsus subyektning ustuvorligi prinsipi” sifatida
ham izohlanadi. Ya'ni, jinoyat tarkibida maxsus subyekt belgilarining mavjudligi ijrochini
aniglashda hal qiluvchi ahamiyat kasb etadi. Umumiy subyekt esa hatto jinoyatni sodir
etishda faol ishtirok etgan taqdirda ham, agar u maxsus belgilarga ega bo‘lmasa, ijrochi
sifatida emas, balki boshqa ishtirokchi shakllarida baholanadi.

Asosiy qism

O‘rganilgan jinoyat tarkibi - jinoiy faoliyatdan olingan daromadlarni legallashtirish
(yuvish)ni tahlil qilish shuni ko‘rsatadiki, O‘zbekiston Respublikasi Jinoyat kodeksining
243-moddasida maxsus subyekt alohida nazarda tutilmagan. Bu esa mazkur jinoyatning
subyekti sifatida aqli raso bo‘lgan va jinoyat qonunchiligida belgilangan yoshga, ya’ni
16 yoshga to‘lgan jismoniy shaxslar e’tirof etilishini anglatadi.

Mazkur holat jinoyat-huquqiy siyosat nuqtayi nazaridan ham muhimdir, chunki
daromadlarni legallashtirish jinoyati ko‘pincha keng doiradagi shaxslar tomonidan sodir
etilishi mumkin bo‘lgan “umumiy subyektli jinoyat” sifatida namoyon bo‘ladi. Shu bilan birga,
amaliyotda ushbu jinoyat odatda moliyaviy operatsiyalarni amalga oshirish imkoniyatiga ega
bo‘lgan shaxslar bilan bog‘liq holda uchrashi qayd etiladi.

Milliy jinoyat-huquqiy fan doirasida mazkur jinoyat tarkibining umumiy va turdosh
obyektlarini aniglash masalasida jiddiy bahs-munozaralar mavjud emas. Xususan, ilmiy

yondashuvlarga ko‘ra, ushbu jinoyatning umumiy obyekti - iqtisodiy faoliyat sohasidagi
ijtimoiy munosabatlar bo‘lsa, turdosh obyekti — moliyaviy tizimning barqarorligi, iqtisodiy
xavfsizlik va qonuniy xofalik yuritish tartibini ta’'minlash bilan bog'liq munosabatlardan
iboratdir.

Statistik tahlillar shuni ko‘rsatadiki, jinoyatlar soni hamda daromadlarni legallashtirish
bilan bog‘liq holatlar ulushi o‘rganilgan davr mobaynida keskin tebranishlarga ega bo‘lgan.
Biroq so‘'nggi yillarda umumiy jinoyatchilik darajasining ikki baravardan ortiq kamayishi
tendensiyasi kuzatilmoqda. Bu esa profilaktika choralarining kuchaytirilishi, ragamlashtirish
jarayonlari va moliyaviy nazorat mexanizmlarining takomillashuvi bilan izohlanadi.

Shu bilan birga, iqtisodiy tahlillar O‘zbekistonda yashirin (soya) iqtisodiyot ulushi yuqori
darajada ekanligini ko‘rsatadi. Ayrim baholashlarga ko‘ra, agar soya iqtisodiyoti ulushi 50 foiz
deb olinadigan bo'lsa, yalpi ichki mahsulotning yo‘qotilishi 16-17 milliard AQSH dollarigacha
yetishi mumkin.

Mazkur ko‘rsatkichlar jinoiy daromadlarni legallashtirishga qarshi kurashishning
dolzarbligini yana bir bor tasdiqlaydi. Xususan, xalgaro standartlar, jumladan, FATF
(Financial Action Task Force) tavsiyalari doirasida moliyaviy monitoring tizimini kuchaytirish,
shubhali operatsiyalar ustidan nazoratni takomillashtirish hamda jinoyat yo‘li bilan olingan
daromadlarni aniglash va musodara qilish mexanizmlarini rivojlantirish zarur hisoblanadi.

Mazkur ilmiy tadqiqot doirasida umumilmiy metodlar majmuasidan kompleks tarzda
foydalanildi. Xususan, tarixiy metod, giyosiy-huquqiy metod hamda mantiqiy metod (tahlil va
sintez) tadqiqotning metodologik asosini tashkil etdi.

Tarixiy metod orqali jinoiy daromadlarni legallashtirishga qarshi kurashish institutining
shakllanishi va rivojlanish bosqichlari, uning milliy va xalgaro huquqiy evolyutsiyasi
o‘rganildi. Bu yondashuv mazkur institutning genezisini aniglash, shuningdek, zamonaviy
huquqiy tartibga solishning ildizlarini ochib berishga xizmat qildi.

Qiyosiy-huquqgiy metod yordamida O‘zbekiston Respublikasi qonunchiligi xorijiy
davlatlar tajribasi va xalqaro standartlar bilan taqqoslandi. Xususan, jinoiy daromadlarni
legallashtirishga qarshi kurashish sohasidagi yondashuvlar, subyekt masalasi hamda
javobgarlik asoslari turli huquq tizimlari kesimida tahlil qilindi. Bu esa milliy qonunchilikni
takomillashtirish yo‘nalishlarini aniglash imkonini berdi.

Mantiqiy metod (tahlil va sintez) orqali jinoyat tarkibi elementlari, xususan, subyekt
masalasi, tizimli ravishda o‘rganildi. Tahlil usuli yordamida normativ-huquqiy hujjatlar
va ilmiy manbalar ajratib ko‘rib chiqildi, sintez usuli esa ularni yagona ilmiy konsepsiya
doirasida umumlashtirishga xizmat qildi.

Bundan tashqari, tadqiqotda zamonaviy yondashuvlar - tizimli tahlil, statistik
ma’lumotlarni qayta ishlash hamda xalqaro tashkilotlar (jumladan, FATF va boshqa
institutlar) tavsiyalarini o‘rganish elementlari ham qo‘llandi. Bu esa tadqiqot natijalarining
ilmiy asoslanganligi va amaliy ahamiyatini oshirishga xizmat qildi.

Xorijiy davlatlar qonunchiligini tahlil qilish shuni ko‘rsatadiki, jinoiy daromadlarni
legallashtirish jinoyatining obyekti va subyekti masalasida turlicha yondashuvlar mavjud. Bu
esa mazkur institutning xalqaro miqyosda bir xilda shakllanmaganligini, balki milliy huquq
tizimlarining o‘ziga xos xususiyatlari bilan belgilanayotganini ko‘rsatadi.

Xususan, Qozog'iston Respublikasi Jinoyat kodeksining 218-moddasida pul mablag‘larini
legallashtirish (yuvish) uchun jinoiy javobgarlik nazarda tutilgan bo‘lib, unda jinoyat subyekti
masalasi yanada differensiallashgan holda tartibga solingan. Mazkur modda doirasida nafagat
umumiy subyekt, balki maxsus subyekt ham ajratib ko‘rsatiladi (Republic of Kazakhstan, 2026).

Jumladan, maxsus subyekt sifatida:

— 0‘z xizmat mavgeyidan foydalangan holda jinoyat sodir etgan shaxslar;

— mansabdor shaxslar;

— mas’ul davlat lavozimini egallagan shaxslar e’tirof etiladi.

Bunday yondashuv jinoyat-huquqiy siyosatni differensiallash va javobgarlikni
individuallashtirish prinsiplariga mos keladi. Chunki xizmat mavqgeyidan foydalangan holda
sodir etilgan legallashtirish jinoyatlarining ijtimoiy xavflilik darajasi yuqori bo‘lib, ularga
nisbatan og‘irroq javobgarlik choralarini qo‘llash zaruratini yuzaga keltiradi.

[Imiy nuqtayi nazardan qaralganda, bunday model Kvalifikatsiyalovchi belgilar orqali
maxsus subyektni aniqlash konsepsiyasiga asoslanadi. Ya’ni, jinoyat tarkibida maxsus subyekt
belgilarining mavjudligi jinoyatning og'irlashtiruvchi holati sifatida namoyon bo‘ladi.

Taqqoslash natijalari shuni ko‘rsatadiki, O‘zbekiston Respublikasining jinoyat
gonunchiligida mazkur jinoyat tarkibi umumiy subyekt asosida shakllantirilgan bo‘lsa,
Qozog'iston tajribasida maxsus subyekt instituti ham keng joriy etilgan. Bu holat milliy
gonunchilikni takomillashtirish jarayonida xorijiy tajribani inobatga olish zarurligidan dalolat
beradi.

Xorijiy davlatlar tajribasini chuqurroq tahlil gilish shuni ko‘rsatadiki, jinoiy daromadlarni
legallashtirish jinoyatida maxsus subyekt institutiga alohida e’tibor garatilgan.

Xususan, Rossiya Federatsiyasi Jinoyat kodeksining 174- va 174.1-moddalari
dispozitsiyalarida maxsus subyekt alohida ajratib ko‘rsatilgan bo‘lib, unda jinoyatni 0z xizmat
mavqgeyidan foydalangan holda sodir etgan shaxslar alohida qayd etiladi. Mazkur yondashuv
jinoyatning ijtimoiy xavflilik darajasini oshiruvchi omil sifatida xizmat mavqgeyidan
foydalanish holatini alohida kvalifikatsiyalovchi belgi sifatida mustahkamlashga qaratilgan
(Russian Federation, 2026).

MDH davlatlari doirasida esa Moldova Respublikasi qonunchiligi alohida qizigish
uyg'otadi. Jumladan, Moldova Respublikasi Jinoyat kodeksining 243-moddasiga muvofiq,
jinoiy daromadlarni legallashtirish uchun nafaqat jismoniy shaxslar, balki yuridik shaxslar
ham jinoiy javobgarlikka tortilishi mumkin. Ushbu normaga ko‘ra, yuridik shaxslarga
nisbatan:

- yirik miqdordagi jarimalar;

- muayyan faoliyat bilan shug‘ullanish huqugidan mahrum etish;

- yuridik shaxsni tugatish (likvidatsiya qilish) kabi jazolar qo‘llanishi nazarda tutilgan
(Republic of Moldova, 2026).

Shuningdek, Niderlandiya jinoyat qonunchiligida ham mazkur masala tizimli tarzda
tartibga solingan. Xususan, Niderlandiya Jinoyat kodeksining 51-moddasida jinoyat sodir
etilishi nafaqgat jismoniy, balki yuridik shaxslar tomonidan ham amalga oshirilishi mumkinligi
belgilangan. Bu esa korporativ javobgarlik institutining rivojlanganligini ko‘rsatadi
(Netherlands Criminal Code, 2026).

Hozirgi kunda jahon amaliyotida 70 dan ortiq davlatlarda yuridik shaxslarning jinoiy
javobgarligi instituti nazarda tutilgan. Ushbu tendensiya zamonaviy jinoyat huquqining
rivojlanish yo‘nalishlaridan biri sifatida e’tirof etilib, ayniqsa, iqtisodiy va moliyaviy
jinoyatlarga qarshi kurashishda muhim ahamiyat kasb etmoqda (Otajonov, 2018, p. 9).

Mashhur jinoyat huquqi nazariyotchilari A.B. Naumov va A.V Brilliantovning ilmiy
qarashlariga ko‘ra, jinoiy daromadlarni legallashtirish jinoyatining bevosita obyekti sifatida
tadbirkorlik faoliyatini yoki boshqa iqtisodiy faoliyatni amalga oshirishning belgilangan
tartibini tartibga soluvchi ijtimoiy munosabatlar e’tirof etiladi.

Mazkur yondashuv jinoyatning iqtisodiy-huquqiy mohiyatini chuqurroq anglash imkonini
beradi. Chunki legallashtirish jarayoni aslida noqonuniy daromadlarni qonuniy iqtisodiy
muomalaga kiritish orqali iqtisodiy tizimning normal faoliyatiga zarar yetkazadi va uning
institutsional asoslarini buzadi.

Shu nuqtayi nazardan kelib chiqib, yuqoridagi ilmiy qarashlar bizga muhim xulosaga
kelish imkonini beradi: tadbirkorlik faoliyati ishtirokchilari, ya’'ni xo‘jalik yurituvchi
subyektlar, moliyaviy operatsiyalarni amalga oshiruvchi shaxslar va iqtisodiy muomalada faol
gatnashuvchi boshqa subyektlar - mazkur jinoyatning ehtimoliy subyektlari sifatida e’tirof
etilishi mumkin (Naumov, 2007; Brilliantov, 2015).

Navbatda jinoyatning subyektiv tomoni tahliliga to‘xtalib o‘tamiz. Akademik
M.X. Rustambayevning ta’kidlashicha, jinoyatning subyektiv tomoni - shaxsning o‘zi sodir
etgan ijtimoiy xavfli qilmishga nisbatan ruhiy munosabati bo‘lib, u jinoyat qonunchiligida
qilmishni jinoiy deb topish uchun asos bo‘ladi hamda ayb, motiv, magsad va emotsiyalar
bilan tavsiflanadi. Umuman olganda, mazkur masala yuzasidan M. Usmonaliyev, R. Kabulov,
A.A. Otajonov, B.J. Matmuratovlar tomonidan bildirilgan ilmiy qarashlarga qo‘shilish
magqsadga muvofiqdir (Usmonaliev, 2005; Kabulov et al., 2012; Matmuratov, 2018).

Jinoyatning subyektiv tomoni - bu jinoyatning ichki (obyektiv tomonga nisbatan) belgisi
hisoblanadi.

[Imiy adabiyotlarda subyektiv tomon shaxsning o‘zi tomonidan sodir etilgan ijtimoiy xavfli
qilmishga nisbatan ichki, ruhiy munosabati sifatida ta’riflanadi (Rarog, 2001, p. 15).

Jinoyatning subyektiv tomoni jinoyat sodir etilishidan avval shakllanadi va u motiv hamda
magsad ko‘rinishida namoyon bo‘ladi. Mazkur psixik jarayon keyinchalik jinoyat sodir etilishi
davomida ham shaxs faoliyatiga hamroh bo'lib, jinoiy natija yuzaga kelguniga qadar davom etadi.

Boshqacha aytganda, subyektiv tomon - bu shaxsning o‘z qilmishiga bo‘lgan ichki, ongli
munosabati bo‘lib, u nafagat jinoyat sodir etilishidan oldingi qaror qabul qilish bosqichini,
balki uni amalga oshirish jarayonini ham qamrab oladi. Shu ma’noda, u shaxs xatti-harakatlari
ustidan o‘ziga xos “ichki nazorat” (self-control) mexanizmi sifatida namoyon bo‘ladi.

Subyektiv tomon quyidagi asosiy elementlarni o'z ichiga oladi:

- ayb shakli (qasd yoki ehtiyotsizlik);

- motiv (shaxsni jinoyat sodir etishga undagan ichki sabablar);

- magqsad (erishilishi ko‘zlangan natija).

Mazkur elementlar jinoyatning psixologik mohiyatini ochib beradi va jinoyatni to‘g‘ri
kvalifikatsiya qilishda muhim ahamiyat kasb etadi. Aynigsa, qasdning mavjudligi, uning turi
(to‘gri yoki bilvosita gasd), shuningdek, motiv va maqgsadning aniqglanishi jinoyat-huquqiy
baho berishda hal qgiluvchi rol o‘ynaydi (Antonyan et al., 1981, p. 227).

Ko‘pchilik jinoyat huquqi tadqgiqotchilarining fikriga ko‘ra, jinoyatning subyektiv
tomoni - jinoyat sodir etgan shaxsning noqonuniy xatti-harakatini belgilovchi va
asoslovchi psixik jarayonlar majmuasidan iboratdir. Ushbu yondashuv jinoyatning ichki
(ruhiy) mexanizmini ochib berishga garatilgan bo‘lib, shaxsning ongli faoliyatini huquqiy
baholashda muhim metodologik ahamiyatga ega.

[lmiy adabiyotlarda umumiy qabul qilingan nuqtayi nazarga ko‘ra, har qanday psixik
jarayon uch asosiy tarkibiy jihat orqali tavsiflanadi: kognitiv (bilish), irodaviy (volitiv) va
emotsional (hissiy) komponentlar.

Kognitiv jihat shaxsning sodir etilayotgan gilmishning ijtimoiy xavfliligini anglashini, uning
oqibatlarini oldindan ko‘ra bilishini ifodalaydi. Aynan ushbu element aybning intellektual
tarkibini tashkil etadi va qasd mavjudligini aniqlashda muhim rol o‘ynaydi.

Irodaviy jihat esa shaxsning o‘z xatti-harakatlarini boshqgarish qobiliyati, jinoyat sodir
etishga bo‘lgan ichki qarori va ushbu qarorni amalga oshirishga yo‘naltirilgan ongli
faoliyatini anglatadi. Bu komponent jinoyat sodir etishda shaxsning irodaviy yo‘nalishini
ifodalaydi.

Emotsional jihat shaxsning hissiy holati, kechinmalari, affekt, qo‘rquv, nafrat,
manfaatdorlik yoki boshqa hissiy omillar orqali namoyon bo‘ladi. Mazkur jihat jinoyat sodir
etilishining psixologik fonini tashkil etib, ayrim hollarda jinoyatni kvalifikatsiya qilishda yoki
jazoni individuallashtirishda muhim ahamiyat kasb etadi (Gilyazev, 1991, p. 45).

Amaldagi jinoyat-huquqiy doktrinada tegishli normalarga berilgan sharhlarning
aksariyatida ayb shakli sifatida to‘g'ri qasd (bevosita gasd) aniq belgilab berilgan. Bu esa
jinoiy daromadlarni legallashtirish jinoyatining psixologik mohiyati ongli va maqsadga
yo‘naltirilgan faoliyat bilan chambarchas bog‘ligligini ko‘rsatadi.

Shu bilan birga, O‘zbekiston Respublikasi Jinoyat kodeksining 243-moddasida
nazarda tutilgan jinoyatning subyektiv tomoni to‘liq aniqlik kasb etmaganligini gqayd
etish lozim. Xususan, mazkur modda dispozitsiyasida unda ko‘zda tutilgan harakatlarni
amalga oshirishning maqsadi to‘g'ridan to‘gri ifodalanmagan, garchi moddaning nomida
“legallashtirish” (ya’ni, nogqonuniy daromadlarga qonuniy tus berish) atamasi qo‘llangan
bo‘lsa-da.

Nazariy jihatdan, shaxs moliyaviy operatsiya yoki boshqga bitimni amalga oshirar ekan,
u ushbu harakatlarning mohiyatini anglaydi va ularni aynan qonuniy ko‘rinishga keltirishni
istaydi. Shu sababli, mazkur jinoyatning subyektiv tomoni shaxsning:

- jinoiy yo'l bilan olingan daromadlarning kelib chiqishini anglashini;

- ularga qonuniy ko‘rinish berish istagini;

- ushbu natijaga erishishga qaratilgan ongli faoliyatini o'z ichiga oladi.

Shu nuqtayi nazardan, jinoiy daromadlarni legallashtirish jinoyati, bizning fikrimizcha,
aynan to‘gri qasd bilan sodir etiladigan jinoyatlar toifasiga kiradi. Ya'ni, jinoyat subyekti
nafagat oz harakatlarining ijtimoiy xavfliligini anglaydi, balki aynan jinoiy natijaga -
daromadlarga qonuniy tus berishga erishishni xohlaydi.

Biroq ilmiy bahs nuqtayi nazaridan yana bir muhim masala yuzaga keladi - ushbu
jinoyatni bilvosita qasd (egri qasd) bilan sodir etish ehtimoli mavjudmi yoki yo‘qmi? Ayrim
hollarda shaxs daromadlarning jinoiy kelib chiqishini to‘liq anglamasligi, lekin buni taxmin
qilishi va bunga ongli ravishda yo‘l qo‘yishi mumkin. Shu bois, jinoyat tarkibini yanada
aniqlashtirish magsadida bilvosita qasd ehtimolini ham nazariy jihatdan inkor etib bo‘lmaydi.

Mazkur jinoyatning yana bir muhim xususiyati uning iqtisodiy tabiatidadir. Jinoiy
daromadlarni legallashtirish moliyaviy-iqtisodiy giymatlar bilan bevosita bog‘liq bo‘lib, unda
g‘araz (manfaatdorlik) elementi yaqqol namoyon bo‘ladi. Biroq amaldagi qonunchilikda,
o‘g'rilik va boshqa mulkka garshi jinoyatlar tarkibidan farqli o‘laroq, ushbu motiv alohida
urg‘u bilan ko‘rsatilmagan.

Shu munosabat bilan quyidagi ilmiy-amaliy xulosaga kelish mumkin:

jinoyatning motivi tushunchasini umumiy nazariy darajada aniqlashtirish;

jinoiy daromadlarni legallashtirish jinoyatida g‘arazli motivning o‘rnini aniq belgilash;

modda dispozitsiyasida jinoyat maqgsadini normativ jihatdan mustahkamlash zarurati
mavjud.

P.S. Dagel va D.P. Kotov jinoyat motivini “Ehtiyojlar tizimi asosida shakllanadigan, ongli
ravishda anglangan va baholangan undov bo‘lib, ijtimoiy xavfli gilmishning g‘oyaviy asosi
hamda uni oqlovchi sababdir” deb ta'riflaydilar. (Dagel & Kotov, 1974). A.IL. Rarog jinoyat

motivini shaxsning muayyan ehtiyoj va manfaatlari bilan bog‘liq holda yuzaga keladigan ichki
undovlari sifatida ta’riflaydi; aynan shu undovlar shaxsni jinoyat sodir etishga qaror qabul
qilishga olib keladi va uni amalga oshirish jarayonida yo‘naltirib turadi (Rarog, 2007).

Dispozitsiyadan ko‘rinib turibdiki, O‘zbekiston Respublikasi Jinoyat kodeksining
243-moddasida “bilgan holda” (ya’ni, daromadning jinoiy kelib chiqishini anglash) belgisi
to‘g'ridan to‘g'ri ifodalanmagan. Holbuki, MDH davlatlarining gator jinoyat qonunchiligida
(Rossiya, Armaniston, Qozog‘iston, Qirg‘iziston, Tojikiston, Turkmaniston) mazkur element
jinoiy daromadlarni legallashtirish jinoyatining majburiy subyektiv belgisi sifatida alohida
qayd etiladi.

Mazkur farq, ehtimol, jinoyat-huquqiy normalarni shakllantirish jarayonida MDH
doirasida qabul qilingan ayrim namunaviy (model) normativ-huquqgiy hujjatlar inobatga
olinganligi bilan izohlanadi.

Xususan, MDH davlatlari Parlamentlararo Assambleyasi tomonidan 1996-yil 2-noyabrda
gabul qilingan “Uyushgan jinoyatchilikka qarshi kurashish to‘grisida”gi Tavsiyaviy
gonun hujjatining 15-moddasida (jinoiy faoliyatdan olingan daromadlarni legallashtirish)
“legallashtirish” tushunchasi quyidagicha izohlangan: noqonuniy manbalarni, daromadlarning
kelib chiqish tabiati, joylashuvi, joylashtirilishi, harakati yoki ularga bo‘lgan haqiqiy egalikni
yashirish yoki oshkor etmaslik, agar ushbu mablaglar yoki boshqa mol-mulk jinoiy yo‘l bilan
olinganligi oldindan ma’lum (bilinib turilgan) bo‘lsa.

Shuningdek, ushbu yondashuv “Noqonuniy yo‘l bilan olingan daromadlarni
legallashtirishga qarshi kurashish to‘g‘risida”gi Model qonunning 2-moddasi 2-bandida ham
mustahkamlangan bo‘lib, unda daromadlarning bilib turib noqonuniy olinganligi asosiy
kvalifikatsiyalovchi belgi sifatida belgilangan.

[lmiy nuqtayi nazardan, “bilish” (knowledge) elementi jinoyatning subyektiv tomonida
alohida ahamiyat kasb etadi. Chunki aynan ushbu belgi orqali:

- shaxsning daromadlarning jinoiy kelib chiqishini anglaganligi;

- ularni legallashtirishga ongli ravishda kirishganligi;

- gasdning mavjudligi va yo‘nalishi aniglanadi.

Mazkur elementning dispozitsiyada bevosita aks ettirilmaganligi esa bir gator nazariy va
amaliy muammolarni keltirib chigarishi mumkin:

- jinoyatni kvalifikatsiya qilishda turlicha yondashuvlar yuzaga kelishi;

- ayb shaklini aniglashda murakkabliklar paydo bo‘lishi;

- sud-tergov amaliyotida bir xillikning buzilishi.

Shu sababli, ilmiy asoslangan yondashuv sifatida quyidagi takliflarni ilgari surish mumkin:

- modda dispozitsiyasida “bilib turib” (knowingly) belgisi aniq ifodalanishi;

- jinoyatning subyektiv tomonini normativ darajada aniqglashtirish;

- xalgaro standartlar va MDH Model qonunchiligi bilan uyg‘unlikni ta’'minlash (Electronic
Fund of Legal and Scientific-Technical Information, 2026).

Xalgaro huqugiy manbalar tahlili shuni ko‘rsatadiki, jinoiy daromadlarni legallashtirish
jinoyatida subyektiv tomon elementlarini aniglashda moslashuvchan va dalillarga asoslangan
yondashuv qo‘llanadi.

Xususan, BMTning Giyohvandlik va jinoyatchilik bo‘yicha boshqarmasi hamda Xalqaro
valyuta jamg‘armasi tomonidan ishlab chiqilgan 2003-yildagi Model qonunchilikka
muvofiq (5.2.1-modda), jinoyat tarkibining zaruriy elementi bo‘lgan bilim (knowledge),
qasd (intent) yoki maqsad (purpose) mavjudligi obyektiv faktik holatlar asosida aniglanishi

Shunga o‘xshash norma Transmilliy uyushgan jinoyatchilikka garshi BMT konvensiyasi-
ning 6-moddasi 2-bandida ham mustahkamlangan bo‘lib, unda jinoyat tarkibining subyektiv
elementlari - xabardorlik, niyat yoki maqgsad - ishning obyektiv faktik holatlaridan kelib chi-
qib aniqlanishi mumkinligi belgilangan.

Mazkur yondashuv jinoyatni isbotlash jarayonida muhim ahamiyatga ega, chunki amaliyotda
shaxsning ichki ruhiy holatini to‘g'ridan to‘g'ri aniqlash murakkab bo‘lib, u ko‘pincha tashqi
xatti-harakatlar, operatsiyalar xarakteri va boshqa obyektiv dalillar orqali aniglanadi.

Milliy qonunchilikka murojaat qiladigan bo‘lsak, O‘zbekiston Respublikasi Jinoyat
kodeksining 243-moddasida nazarda tutilgan harakatlar jinoyatning formal tarkibiga mansub
bo‘lib, unda jinoyatning tugallanganligi jinoiy natijaning yuzaga kelishiga bog‘liq emas. Shu
bilan birga, mazkur jinoyat odatda to‘g‘ri qasd bilan sodir etilishi e’tirof etiladi.

Xulosa qilib aytganda, jinoiy daromadlarni legallashtirish jinoyatining subyektiv tomonini
takomillashtirish masalasi milliy qonunchilikni xalqaro standartlarga yaqinlashtirishning
muhim yo‘nalishlaridan biri hisoblanadi.

Xulosa

Jinoiy daromadlarni legallashtirishga qarshi kurashish sohasidagi davlat siyosati
O‘zbekiston Respublikasining xalgaro-huquqiy majburiyatlari hamda milliy iqtisodiy
tizimning barqaror faoliyatini himoya qilish manfaatlariga asoslanadi. Mazkur yo‘nalishdagi
xalgaro standartlar ushbu murakkab hodisaga garshi kurashishda umumiy yondashuvlarni
belgilab beradi, bunda har bir davlat uchun xos bo‘lgan xususiyatlar, shuningdek, transmilliy
jinoyatchilikdan himoya qilish zarurati inobatga olinadi.

Shu bilan birga, xalqaro standartlarga rioya etish jarayonida davlat milliy huquqiy
tizimining o‘ziga xos jihatlari, ijtimoiy-iqtisodiy sharoitlar va huquqgni qo‘llash amaliyotini
e’tibordan chetda qoldira olmaydi. Aynan ushbu omillar xalgaro talablar va milliy manfaatlar
o‘rtasida muvozanatni ta’'minlash zaruratini yuzaga keltiradi.

Nazariya, qonunchilik va huquqgni qo‘llash amaliyoti tahlili shuni ko‘rsatadiki, jinoiy
daromadlarni legallashtirish jinoyatining ijtimoiy xavflilik darajasi yuqori bo‘lishiga qaramay,
O‘zbekiston Respublikasi Jinoyat kodeksining 243-moddasini qo‘llash amaliyoti ushbu
jinoyatning real ko‘lamiga to‘liq mos kelmaydi.

Shu munosabat bilan maqolada quyidagi ilmiy-amaliy xulosalar asoslantiriladi:

- xorijiy davlatlar tajribasini, xususan, yuridik shaxslarni jinoiy javobgarlikka tortish
amaliyotini chuqur tahlil qilish zarur;

- “legallashtirish” va “yuvish” (laundering) atamalarini birgalikda qo‘llash ilmiy va
normativ jihatdan maqbul ekanligi asoslanadi;

- jinoiy daromadlarni legallashtirishga qarshi kurashish bo‘yicha idoralararo hamkorlikni
kuchaytirishga qaratilgan yillik kompleks dasturlarni ishlab chiqish zarurligi tasdiglanadi.

Tadqiqot natijalaridan kelib chiqib, quyidagi takliflar ilgari suriladi:

- jinoiy daromadlarni legallashtirishga oid ishlar bo‘yicha sud amaliyotini muntazam
umumlashtirib borish;

- olingan materiallar asosida jinoyatchilikning ushbu turining samarali oldini olish va unga
qarshi kurashish bo‘yicha analitik ishlarni kuchaytirish;

- mazkur toifadagi jinoyatlarni tergov qilish amaliyotiga oid depersonalizatsiya qilingan
(shaxsiy ma’lumotlardan xoli) ishlar to‘plamlarini nashr etish orqali huquqiy va moliyaviy
ma’lumotlar ochiqligini ta’'minlash.

Bundan tashqari, O‘zbekiston Respublikasining 2004-yil 26-avgustdagi “Jinoiy faoliyatdan
olingan daromadlarni legallashtirishga, terrorizmni moliyalashtirishga va ommaviy qirg‘in

qurollarini tarqatishni moliyalashtirishga qarshi kurashish to‘g'risida”gi Qonunini yanada
takomillashtirish zarur. Xususan, unda zamonaviy xavf-xatarlarni hisobga olgan holda:

- virtual aktivlar bilan bog‘liqg munosabatlar;

- moliyaviy tergov mexanizmlari;

- ragamli iqtisodiyot sharoitidagi yangi tahdidlar bo‘yicha normalarni kengaytirish lozim.

Mazkur jarayonda FATF tavsiyalarini inobatga olish alohida ahamiyat kasb etadi, chunki
ular jinoiy daromadlarni legallashtirishga qarshi kurashishning xalqaro e’tirof etilgan
standartlarini belgilaydi.

Xulosa qilib aytganda, jinoiy daromadlarni legallashtirishga qarshi kurashish masalalari
o‘zining keng ko‘lamliligi va murakkabligi bilan ajralib turadi. Shu bois, ushbu yo‘nalishdagi
ilmiy tadqiqotlarni yanada chuqurlashtirish, qonunchilikni takomillashtirish hamda amaliyot
samaradorligini oshirish bo‘yicha izchil ishlarni davom ettirish zarur.

